


Metod va metodologiya. Tadgiqotda qiyosiy-tipologik, semantik tahlil, lingvomadaniy tahlil hamda
kontekstual tahlil metodlaridan foydalanildi. Ingliz va o‘zbek tillaridagi taom komponentli maqollar sara-
lanib, ulardagi ko‘chma ma’no hosil giluvchi birliklar aniglandi. Tahlil jarayonida magqollarning denotativ
va konnotativ ma’nolari o°zaro giyoslandi hamda ularning madaniy asoslari izohlandi.

Muhokama va natijalar. Magollarning semantik tuzilishida ko‘chma ma’no alohida o‘rin tutadi.
Chunki magollarda go‘llangan so‘z va obrazlar ko*pincha o°zining bevosita ma’ nosidan tashqari qo‘shim-
cha ma’no qatlamlarini ham ifodalaydi. Natijada ular nafagat muayyan predmet yoki hodisani, balki inson
xarakteri, ijtimoiy munosabatlar, axlogiy me’yorlar vamadaniy gadriyatlarni ham aks ettiradi. Shu jihatdan,
magqollardagi ko‘chma ma’noning yuzaga kelish mexanizmlarini o‘rganish tilshunoslikning dolzarb masa-
lalaridan biri hisoblanadi.

Ingliz va o‘zbek tillarida “taom™ komponenti ishtirok etgan magqollar alohida qizigish uyg‘otadi.
Chunki ozig-ovgat va taom inson hayotining ajralmas qismi bo‘lib, turli xalglarning turmush tarzi, iqtisodiy
faoliyati, milliy mentaliteti hamda madaniy qadrivatlari bilan chambarchas bog‘liqdir. Shu sababli non,
osh, sho‘rva, yvog®, sut kabi taom nomlari o‘zbek magqollarida, bread, butter, soup, pudding, meat kabi bir-
liklar esa ingliz maqollarida, ko‘pincha, ramziy va ko‘chma ma’nolarda qo‘llanadi. Bunday maqollar orgali
mehnatsevarlik, sabr-toqat, tejamkorlik, boylik, qanoat, do‘stlik va boshqa ijtimoiy-madaniy tushunchalar
ifodalanadi. Tahlillar shuni ko‘rsatdiki, taom komponentlari har ikki tilda metaforik ma’no hosil gilishda
faol ishtirok etadi.

Half a loaf is better than no bread. Bread (non) komponenti bevosita ozig-ovqat emas, balki mavjud
imkoniyat voki boylik ramzi sifatida qo‘llanadi. Magolning ko‘chma ma’nosi “oz bo‘lsa ham, bor narsaga
ganoat qilish kerak™ degan g°oyani ifodalaydi.

Qozonda bo ‘Isa, cho ‘michga chigadi. Ushbu maqolidagi qozon va taom obrazlari inson mehnati nati-
jasi hamda imkoniyatlar metaforasi sifatida namoyon bo‘ladi. Magolning ko‘chma ma’nosi “natija sababga
bog‘liq” degan mazmunni anglatadi.

Too many cooks spoil the broth. Maqoldagi broth (sho‘rva) komponenti jamoaviy faoliyat timsoli
hisoblanadi. Bu yerda ko‘chma ma’no bir ishga haddan tashqari ko‘p kishining aralashuvi salbiy natijaga
olib kelishini bildiradi.

“Bir qozonda ikki qo ‘chqorning boshi gaynamaydi "maqoli ham ayni mazmundagi metaforik ma’-
noni ifodalaydi. Bunda qozon ijtimoiy makon, qo‘chqorlar esa yetakchilikka intiluvchi shaxslarning ramzi
sifatida talqin gilinadi.

Shuningdek, ingliz tilida bread, ko*pincha, tirikchilik va daromad konsepti bilan bog‘lansa, o°zbek
tilida non muqaddaslik, rizq va baraka timsoli sifatida namoyon bo‘ladi.

“A cake not worth the candle™ magqolida cake (pirojniy) va candle (sham) obrazlari orqali sarflangan
xarajat va erishilgan natija o‘rtasidagi nomutanosiblik ifodalanadi. Bu maqolda taom komponenti iqtisodiy
manfaat va samarasizlik tushunchalarini ifodalashga xizmat qiladi.

“You cannot have your cake and eat it too” magolida cake komponenti gimmatli imkoniyat yoki boy-
lik ramzi sifatida qo‘llanadi. Maqol, bir vaqtning o‘zida, ikki garama-garshi manfaatni saglab qolishning
imkonsizligini anglatadi. Bu verda taom nomi insonning tanlov qilish zarurati bilan bog‘liq falsafiy maz-
mun kasb etgan.

“Too many cooks spoil the broth” magolida broth (sho‘rva) komponenti muayyan faoliyat yoki ish
natijasining metaforik ifodasi sifatida ishlatilgan. Maqol bir ishga haddan tashqari ko*p kishining aralashuvi
natijaning yomonlashishiga olib kelishini anglatadi.

“The proof of the pudding is in the eating” magolida pudding komponenti har ganday ish yoki g*oya-
ning amaliy natijasini ifodalaydi. Mazkur maqol nazariv mulohazalar emas, balki amaliy tajriba haqgiqat
mezoni ekanligini ta’kidlaydi.

“One rotten apple spoils the whole barrel” maqolida apple (olma) komponenti inson yoki ijtimoiy
guruh vakilining ramzi sifatida qo‘llanadi. Bitta yomon odamning butun jamoaga salbiy ta’sir ko rsatishi
mazkur obraz orqali ifodalangan.

“Don’t put all your eggs in one basket” magolida eggs (tuxum) komponenti boylik, imkoniyat yoki
resurslarning metaforik ifodasi hisoblanadi. Magol barcha imkoniyatlarni bitta yo‘nalishga jamlash xavfli
ckanligini, tavakkalchilikni tagsimlash zarurligini uqtiradi.

“One man’s meat is another man’s poison” magolida meat (go‘sht) va poison (zahar) komponentlari
garama-qarshi obrazlar sifatida qo‘llangan. Magqol insonlaming didi, qizigishi va ehtiyojlari turlicha bo*-
lishini anglatadi. Bir inson uchun foydali bo‘lgan narsa boshqgasi uchun zararli yoki nomagbul bo‘lishi
mumkin.

“As you brew, so shall you drink” magolida brew (ichimlik tayyorlash) va drink (ichish) component-
lari sabab va ogibat munosabatini ifodalaydi. Inson o°z harakatlarining natijasiga o°zi javobgar ekanligi ta-
om va ichimlik bilan bog‘liq obrazlar orqali ifodalangan.

Tahlil qilingan magqollar shuni ko‘rsatadiki, ingliz tilidagi taom komponentli maqollarda oziq-ovqat
nomlari ko‘pincha mehnat, farovonlik, tajriba, ehtiyotkorlik, axlogiy mas’uliyat va ijtimoiy munosabatlar
kabi mavhum tushunchalarni ifodalash uchun xizmat qiladi. Bu holat taom komponentlarining ingliz
xalqining lisoniy manzarasida muhim konseptual birlik sifatida shakllanganligini ko‘rsatadi. O°zbek tilida-
gi “osh”, “palov”, “non” komponentli magqollar singari, ingliz maqollarida ham taom nomlari xalgning tur-
mush tarzi, qadriyatlari va dunyoqarashini aks ettiruvchi lingvomadaniy kod vazifasini bajaradi.

O‘zbek tilida palov leksemasining sinonimik variantlaridan biri sifatida osh atamasi ham keng
qo‘llanadi. Bu holat “O‘zbekka osh yaxshi, qozoqqga — go‘sht” [4;423-b.] maqolida yagqqol namoyon bo‘lib,
unda turli xalglarning milliy taomlarga bo‘lgan munosabati ifodalangan. “Oltmishga kirgan otadan osh so‘-
rama” [4;467-b.] maqolida esa oshning tayyorlanishi va iste’moli bilan bog‘liq fiziologik hamda maishiy
jihatlar aks ettirilgan. Xususan, oshning tarkibiy masalliglari va uni iste’'mol qilishdagi murakkabliklar
yoshi ulg‘aygan inson imkoniyatlari bilan bog‘liq holda talqin etiladi.

“Osh” komponenti ishtirok etgan ayrim magollarda esa iqtisodiy tengsizlik va moddiy ta’minlan-
ganlik masalalari ifodalanadi. Masalan, “Qashshoq osh topgan kuni og*zi kuyar” [4;487-b.] hamda “Kam-
bag‘al osh topsa, qo‘ygani idish topmas™ [4;485-b.| maqollarida kambag‘allikning turli ko‘rinishlari tasvir-
lanib, insonning moddiy imkoniyatlari cheklanganligi sababli eng oddiy ehtiyojlarini ham gondirishda qi-
vinchiliklarga duch kelishi obrazli tarzda ifodalangan.

Shuningdek, o‘zbek magollarida osh leksemasi, ko‘pincha, umumlashgan ma’noda “ovqat™, “rizq”
yoki “tirikchilik manbai” semalarini ifodalash uchun ham qo‘llanadi. Buni “Betashvish bosh gayda, meh-
natsiz osh qayda” [4;24-b.], “Gap bilan osh pishmas™ [4;25-b.], “Ish bor yerda osh bor™ [4;27-b.], “Ishlagan
osh tishlar, ishlamagan tosh tishlar™ [4;29-b.], “Ishsiz boshim — oshsiz boshim™ [4.30], “Kishining qo‘lidan
ishini olsang, og‘zidan oshini olasan™ [4.31], “Mehnatli osh — osh bo‘lar, mehnatsiz osh — tosh™ [4;32-b.]
kabi magollar misolida kuzatish mumkin. Ushbu birliklarda osh leksemasi insonning halol mehnati evaziga
qo‘lga kiritiladigan rizq va farovonlik timsoli sifatida namoyon bo‘ladi. Natijada “osh” konsepti mehnat,
tirikchilik, moddiy ta’minot va ijtimoiy farovonlik kabi tushunchalar bilan uzviy bog‘langan holda xalqning
axloqiy-me yoriy qarashlarini ifodalovchi muhim lingvomadaniy birlik sifatida namoyon bo‘ladi.

Xulosa. Ingliz va o‘zbek tillaridagi taom komponentli magollarda ko‘chma ma’noning ifodalanish
mexanizmlari aniglandi. Har ikki tilda taom obrazlari inson faoliyati, axloqiy qadriyatlari va ijtimoiy muno-
sabatlarni ifodalovchi muhim metaforik vosita sifatida xizmat qiladi. Ingliz tilida bread, broth kabi birliklar
iqtisodiy va pragmatik mazmunlarni ifodalashga moyil bo‘lsa, o°zbek tilida non, qozon, osh kabi kompo-
nentlar ko‘proq ma’naviy va madaniy qadrivatlar bilan bog‘lanadi. Bu esa maqollarning xalq mentaliteti va
lingvomadaniy xususiyatlarini aks ettiruvchi muhim vosita ekanligini tasdiglaydi.

